
31. gr. 

Nú verður svo litið tjón, sem bæta þarf samkvæmt lögum þessum, að ríkisstjórn- 

inni þykir ekki ástæða til að stofna Ófriðartrygginguna, og greiðir þá ríkissjóður, að 

styrjöldinni lokinni, bætur fyrir það og kostnað allan, sem leiðir af því. Komi hins 

vegar verulegt tjón fyrir, skal kostnaður við Ófriðartrygginguna greiddur á sama 

hátt og það. 
Verði afgangur, þegar allt tjón er bætt samkvæmt IV. kafla þessara laga, af verð- 

tolli þeim og útflutningsgjaldi, sem innheimt kann að hafa verið samkvæmt kaflan- 

um, rennur sá afgangur i ríkissjóð. ” 

32. gr. 

Heimili og varnarþing Ofridartryggingarinnar er i Reykjavík. 

33. gr. 

Öll skjöl varðandi ófriðartryggingar eru stimpilfrjáls. Enn fremur skal Ófriðar- 

tryggingin undanþegin sköttum og útsvörum til ríkis og bæjarfélags. 

34. gr. 

Ráðuneytið getur sett reglugerð um framkvæmd þessara laga eftir því, sem þörf 

Þykir. 

35. gr. 

Brot gegn lögum þessum varða sektum allt að 1000 kr., nema þyngri refsing liggi 

við samkvæmt öðrum lögum. Skal fara með mál út af slíkum brotum sem almenn 

lögreglumál. 

36. gr. 

Lög þessi öðlast þegar gildi. 

Gjört i Reykjavík, 9. júlí 1941. 

Sveinn Björnsson. 

(L. 8.) 0 

Ólafur Thors. 

LÖG 

um heimild fyrir ríkisstjórnina til ráðstafana og tekjuöflunar vegna dýrtíðar 

og erfiðleika atvinnuveganna. 

Ríkisstjóri ÍSLANDS 

gjörir kunnugt: Alþingi hefur fallizt á lög þessi og ég staðfest þau með sam- 

þykki mínu: 

1. gr. 

Til viðbúnaðar gegn þeim erfiðleikum atvinnuveganna, er stafa af styrjaldar- 

ástandinu, til þess að minnka verðbólguna innanlands og draga þannig úr hækkun 

framfærslukostnaðar, kaupgjalds og framleiðslukostnaðar, og til annarra ráðstaf- 

ana, sem óhjákvæmilega nauðsynlegar kynnu að þykja af styrjaldarástæðum, eru 

ríkisstjórninni veittar heimildir þær, er í lögum þessum greinir. 

Ríkisstjórnin skal verja fé því, sem aflað er samkvæmt lögum þessum, til 

þess að koma i veg fyrir, svo sem unnt er, að verðlag á innlendum og erlendum 

nauðsynjavörum hækki til neytenda frá því, sem nú er, og til að styðja þá framleið- 

98 endur, sem af styrjaldarástæðum eru neyddir til að selja vöru sína óeðlilega lágu 
9. júlí verði, allt að undangenginni athugun á þeim ástæðum, sem fyrir hendi eru. 

2. gr. 
Ríkisstjórninni er heimilt að ákveða farmgjöld af vörum, sem fluttar eru til 

landsins með íslenzkum skipum og þeim skipum, sem Íslendingar hafa á leigu til 
ákveðins tíma. 

3. gr. 
Ríkisstjórninni er heimilt: 

1. Að fella niður til ársloka 1942 tolla af: baunum, ertum, linsum, hveiti, rúg, 

rís með hýði eða án hýðis, byggi, höfrum, maís og annarri ómalaðri kornvöru; 
mjöli: úr hveiti, úr rúgi, úr rís, úr byggi, úr höfrum, úr maís og öðru ótöldu; 
grjónum: úr hveiti, úr byggi, úr höfrum, úr rís og öðru ótöldu. 

2. Að lækka um helming til sama tíma tolla af: sykri, strásykri, höggnum sykri 
(molasykri), sallasykri (flórsykri), púðursykri, steinsykri (kandis) og toppa- 
sykri. 

3. Að hækka um allt að 50% til sama tíma tolla af: áfengi og tóbaki, svo og gjald 
af innlendum tollvörutegundum, sbr. lög nr. 60 30. des. 1939, og aðflutnings- 
gjöld af sams konar vörum. 

4. gr. 
Í þvi skyni, er í lögum þessum greinir, er ríkisstjórninni heimilt að verja allt 

að 5 milljónum króna af tekjum ríkissjóðs á árinu 1941. 

5. gr. 
Ríkisstjórninni er heimilt með reglugerð að leggja sérstakt útflutningsgjald á 

íslenzkar afurðir, sem fluttar eru út úr landinu. Skal gjaldið vera ákveðinn hundraðs- 
hluti af fob-verði afurðanna, þó ekki hærri en 10 af hundraði. Er ríkisstjórninni 

heimilt að ákveða á mismunandi hátt gjald af hinum ýmsu útflutningsvörum, miðað 
við framleiðslukostnað og söluverð. 

Heimilt er ríkisstjórninni að ákveða, að gjald þetta skuli aðeins ná til þeirra 
afurða, sem framleiddar eru eftir að reglugerðin um útflutningsgjaldið öðlast gildi, 
svo og að undanþiggja þær útflutningsvörur, sem seljast lægra verði en hún telur, að 
framleiðslukostnaði nemi. 

6. gr. 
Ríkisstjórninni er heimilt að innheimta á árinu 1941 viðauka á tekjuskatt og 

eignarskatt álagðan á árinu, og má viðauki þessi nema allt að 10%. 

7. gr. 
Ákvæði um innheimtu gjalda þeirra, er lög þessi fjalla um, skulu sett í reglu- 

gerð, svo og um eftirlil með framkvæmd hennar og refsingu fyrir brot á lögunum 
eða reglugerðinni. 

8. gr. 
Lög þessi öðlast þegar gildi. 

Gjört í Reykjavík, 9. júlí 1941. 

Sveinn Björnsson. 

(L. S.) 

Jakob Möller.


